
SESI BERMANFAAT BERSAMA CEO BAHARU PLATCOM VENTURE SDN. BHD. 

 
UUM ONLINE: Bagi mendedahkan warga UUM dengan perlindungan harta intelek dan aktiviti 
pengkomersialan, Pusat Inovasi dan Pengkomersialan (ICC) telah mengambil inisiatif 
menjemput Ketua Pegawai Eksekutif baharu Platcom Venture Sdn. Bhd., Muhammad Lofty 
Abd Karim untuk berkongsi maklumat dan perkhidmatan yang disediakan syarikat tersebut.  
 
Platcom Venture merupakan anak syarikat milik penuh Agensi Inovasi Malaysia (AIM) yang 
dibentuk dengan kerjasama SME Corporation Malaysia yang berperanan membantu pereka 
cipta mengkomersialkan produk inovasi hasil daripada penyelidikan dan menyediakan khidmat 
perlindungan harta intelek. 
 
Muhammad Lofty berkata, Platcome Venture juga menawarkan geran bagi aktiviti 
pengkomersialan produk inovasi dengan berfokus kepada applied research, commercial ready 
prototype, incubation dan pilot plant. 
 
“Kami komited untuk membantu SME dan organisasi penyelidikan di Malaysia dalam 
mengkomersialkan inovasi mereka,” katanya. 

Seramai 25 ahli akademik terdiri daripada Pengerusi Jawatankuasa Inovasi dan 
Pengkomersialan peringkat Pusat Pengajian dan Felo ICC telah menyertai sesi tersebut. 
 
Pengarah ICC, Prof. Dr. Razamin Ramli dalam ucapan aluan beliau berharap agar semua 
wakil yang hadir dapat berkongsi informasi yang diperoleh semasa sesi ini kepada seluruh 
warga akademik di pusat pengajian masing-masing. 

